К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
2020 воын Коми Республикаын муниципальнӧй юкӧнъяслысь
Коми Республика водзын меставывса сьӧмкудъяслы сьӧмкуд кредитъяс серти сьӧм кӧсйысьӧмъяс (сьӧм кӧсйысьӧмъяс серти уджйӧз) реструктуризируйтан правилӧяс вынсьӧдӧм йылысь
Россия Федерацияса сьӧмкуд кодекслӧн 938, 105 статьяяс серти да «2020 во да 2021 да 2022 воясся планӧвӧй период вылӧ Коми Республикаса республиканскӧй сьӧмкуд йылысь» Коми Республикаса Оланпаслысь 171 статья збыльмӧдӧм могысь Коми Республикаса Веськӧдлан котыр шуис:
1. Вынсьӧдны 2020 воын Коми Республикаын муниципальнӧй юкӧнъяслысь Коми Республика водзын меставывса сьӧмкудъяслы сьӧмкуд кредитъяс серти сьӧм кӧсйысьӧмъяс (сьӧм кӧсйысьӧмъяс серти уджйӧз) реструктуризируйтан правилӧяс содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ сьӧмкуд, финансӧвӧй, кредитнӧй политика да вот юалӧмъяс серти Коми Республикаса олӧмӧ пӧртысь власьт системаын органъяслысь уджсӧ.
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




         И. Булатов
Сыктывкар
2020 вося вӧльгым тӧлысь 30 лун
580 № 
ВЫНСЬӦДӦМА
Коми Республикаса Веськӧдлан котырлӧн
2020 во вӧльгым тӧлысь 30 лунся 580 №-а шуӧмӧн
(содтӧд)
2020 воын Коми Республикаын муниципальнӧй юкӧнъяслысь
Коми Республика водзын меставывса сьӧмкудъяслы
сьӧмкуд кредитъяс серти сьӧм кӧсйысьӧмъяс
(сьӧм кӧсйысьӧмъяс серти уджйӧз) реструктуризируйтан 
ПРАВИЛӦЯС
1. Тайӧ Правилӧясыс урчитӧны 2020 воын Коми Республикаын муниципальнӧй юкӧнъяслысь Коми Республика водзын меставывса сьӧмкудъяслы сьӧмкуд кредитъяс серти сьӧм кӧсйысьӧмъяс (сьӧм кӧсйысьӧмъяс серти уджйӧз) реструктуризируйтан подувъяс, условиеяс да пӧрадок (водзӧ лӧсялӧмӧн – реструктуризируйтӧм, сьӧмкуд кредитъяс).
2. Реструктуризируйтны колӧ 2020 воын сетӧм сьӧмкуд кредитъяссӧ 2020 вося ӧшым тӧлысь 1 лун вылӧ медшӧр уджйӧз мынтӧм серти збыльмӧдтӧм кӧсйысьӧмъяслӧн колясъяс мындаын, кутшӧмъясӧс збыльмӧдан бӧръя кадколастыс лоӧ 2020 воын, сьӧм кӧсйысьӧмъяс (сьӧм кӧсйысьӧмъяс серти уджйӧз) збыльмӧдӧмын рассрочка сетӧмӧн.
3. Реструктуризируйтӧны «2020 во да 2021 да 2022 воясся планӧвӧй период вылӧ Коми Республикаса республиканскӧй сьӧмкуд йылысь» Коми Республикаса Оланпаслӧн 171 статьяӧн урчитӧм медшӧр условиеяс серти.
4. Реструктуризируйтӧм могысь Заём босьтысь 2020 вося ӧшым тӧлысь 1 лунӧдз кадколастӧ сетӧ Коми Республикаса сьӧм овмӧс министерствоӧ (водзӧ – Министерство) татшӧм документъяс:
1) 2020 воын Коми Республикаын муниципальнӧй юкӧнъяслысь Коми  Республика водзын меставывса сьӧмкудъяслы сьӧмкуд кредитъяс серти сьӧм кӧсйысьӧмъяс (сьӧм кӧсйысьӧмъяс серти уджйӧз) реструктуризируйтӧм йылысь шыӧдчӧм тайӧ Правилӧяс дорӧ содтӧдын индӧм форма серти;
2) реструктуризируйтӧм бӧрын кольӧм сьӧм видзан могъяс йылысь юӧр, кӧні эмӧсь рӧскод нырвизьяс йылысь тӧдмӧгъяс, кутшӧмъясӧс индӧма «2020 во да 2021 да 2022 воясся планӧвӧй период вылӧ Коми Республикаса республиканскӧй сьӧмкуд йылысь» Коми Республикаса Оланпаслӧн 171 статьяса 4 пунктлӧн «а» - «г» пунктувъясын.
5. Министерство примитӧ да пасйӧ тайӧ Правилӧяслӧн 4 пунктын индӧм документъяссӧ налӧн воан лунӧ Министерствоын примитӧм делопроизводство правилӧяс серти. Заём босьтыссянь документъяс воан лунӧн лыддьыссьӧ Министерствоын найӧс пасъян лун.
Министерство шыӧдчӧмсӧ да юӧрсӧ пасъян лунсянь 15 уджалан лун чӧжӧн видлалӧ сетӧм документъяссӧ да видлалӧм бӧрын дасьтӧ  реструктуризируйтны позянлун (позьтӧмлун) йылысь кывкӧртӧд.
6. Министерство реструктуризируйтны позянлун йылысь кывкӧртӧд дасьтан лунсянь 4 уджалан лун чӧжӧн примитӧ реструктуризируйтӧм йылысь помшуӧм, кутшӧмӧс оформитӧны Коми Республикаса сьӧм овмӧс министрлӧн тшӧктӧдӧн.
7. Министерство тайӧ Правилӧяслӧн 6 пунктын индӧм помшуӧм примитан лунсянь 6 уджалан лун чӧжӧн оформитӧ да ыстӧ Заём босьтысьлы сьӧмкуд кредит сетӧм йылысь водзджык кырымалӧм артмӧдчӧм дорӧ содтӧд артмӧдчӧм бала, кытчӧ пырӧ сьӧм кӧсйысьӧмъяс (сьӧм кӧсйысьӧмъяс серти уджйӧз) збыльмӧдан условиеяслӧн вежсьӧм.
Заём босьтысь тайӧ пунктса медводдза абзацын индӧм содтӧд артмӧдчӧм босьтан лунсянь 6 уджалан лун чӧжӧн видлалӧ, кырымалӧ содтӧд артмӧдчӧмсӧ да бӧр сетӧ сылысь ӧти экземплярсӧ Министерствоӧ.
Сьӧмкуд кредит серти уджйӧзыс лыддьыссьӧ реструктуризируйтӧмаӧн тайӧ пунктлӧн медводдза абзацын индӧм содтӧд артмӧдчӧмсӧ кыкнан сёрнитчысьӧн кырымалан лунсянь.
8. Реструктуризируйтны позьтӧмлун йылысь кывкӧртӧд дасьтан подувъясӧн лоӧ сійӧ, мый:
1) тайӧ Правилӧяслӧн 4 пунктын индӧм документъяссӧ абу сетӧма либӧ сетӧма абу тырвыйӧ;
2) абу кутчысьӧма реструктуризируйтӧм вылӧ медшӧр условиеясӧ, кутшӧмъясӧс урчитӧма «2020 во да 2021 да 2022 воясся планӧвӧй период вылӧ Коми Республикаса республиканскӧй сьӧмкуд йылысь» Коми Республикаса Оланпаслӧн 171 статьяӧн;
3) тайӧ Правилӧяслӧн 4 пунктса 2 пунктув серти сетӧм юӧрын реструктуризируйтӧм дырйи кольӧм сьӧмӧн вӧдитчан могъясыс оз лӧсявны рӧскод нырвизьяслы, кутшӧмъясӧс индӧма «2020 во да 2021 да 2022 воясся планӧвӧй период вылӧ Коми Республикаса республиканскӧй сьӧмкуд йылысь» Коми Республикаса Оланпаслӧн 171 статьяса 4 пунктлӧн «а» - «г» пунктувъясын;
4) документъяссӧ сетӧма тайӧ Правилӧяслӧн 4 пунктын индӧм кадколаст помасьӧм бӧрын.
9. Реструктуризируйтны позьтӧмлун йылысь кывкӧртӧд дасьтӧм дырйи Министерство татшӧм кывкӧртӧд дасьтан лунсянь 5 уджалан лун чӧжӧн лӧсьӧдӧ да ыстӧ Заём босьтысьлы реструктуризируйтӧмын подулалӧм ӧткажитӧм помкаяссӧ индӧмӧн, кутшӧмъяс лоисны реструктуризируйтны позьтӧмлун йылысь кывкӧртӧдлы подулӧн.
10. Помкаяс бырӧдӧм бӧрын, кутшӧмъяс лоисны реструктуризируйтны позьтӧмлун йылысь кывкӧртӧдлы подулӧн, мый урчитӧма тайӧ Правилӧяслӧн 8 пунктса 1 пунктулӧн, Заём босьтысь вермӧ тайӧ Правилӧяслӧн 4 пунктын индӧм кадколастӧ выль пӧв сетны Министерствоӧ тайӧ Правилӧяслӧн 4 пунктын индӧм документъяссӧ, кутшӧмъясӧс видлалӧ Министерство тайӧ Правилӧяслӧн 5 – 9 пунктъясӧн урчитӧм пӧрадокын.
11. Заём босьтысь 2021 вося вӧльгым тӧлысь 8 лунӧдз сетӧ Министерствоӧ реструктуризируйтӧм бӧрын кольӧм сьӧмӧн могъяс вылӧ, кутшӧмъясӧс урчитӧма тайӧ Правилӧяслӧн 7 пунктын индӧм содтӧд артмӧдчӧмӧн, вӧдитчӧм йылысь отчёт сьӧм видзан нырвизьсӧ эскӧдан мынтысян поручениелысь копия содтӧмӧн.
Министерство тайӧ пунктса медводдза абзацын индӧм отчёт босьтан лунсянь 5 уджалан лун чӧжӧн прӧверитӧ сійӧс да видзӧдӧ, лӧсялӧны-ӧ реструктуризируйтӧм бӧрын кольӧм сьӧмлӧн нырвизьясыс могъяслы, кутшӧмъясӧс урчитӧма тайӧ Правилӧяслӧн 7 пунктын индӧм содтӧд артмӧдчӧмӧн, да лӧсялӧ-ӧ реструктуризируйтӧм бӧрын кольӧм сьӧм йӧрышыс индӧм могъяс вылӧ веськӧдӧм сьӧм йӧрышлы.
12. Сьӧмкуд кредит сетӧм йылысь артмӧдчӧм серти Заём босьтысьлы колӧ збыльмӧдны кӧсйысьӧмъяссӧ кадысь водз 2021 вося вӧльгым тӧлысь 22 лунысь абу сёрджык сэк, кор:
1) абу сетӧма тайӧ Правилӧяслӧн 11 пунктын индӧм отчёт;
2) тайӧ Правилӧяслӧн 11 пунктын индӧм отчёт прӧверитӧм бӧрын Министерство урчитас, мый реструктуризируйтӧм бӧрын кольӧм сьӧмсӧ веськӧдӧма абу сійӧ могъяс вылӧ, кутшӧмъясӧс урчитӧма тайӧ Правилӧяслӧн 7 пунктын индӧм содтӧд артмӧдчӧмӧн.
Тайӧ пунктса 1 пунктулын индӧм случайын Министерство тайӧ Правилӧяслӧн 11 пунктса медводдза абзацын индӧм кадколаст помасян лунсянь 5 уджалан лун чӧжӧн ыстӧ Заём босьтысьлы сьӧмкуд кредит сетӧм йылысь артмӧдчӧм серти кӧсйысьӧмъяс кадысь водз збыльмӧдӧм йылысь уведомление.
Тайӧ пунктса 2 пунктулын индӧм случайын Министерство тайӧ Правилӧяслӧн 11 пунктын индӧм отчёт прӧверитан кадколаст помасян лунсянь 5 уджалан лун чӧжӧн ыстӧ Заём босьтысьлы сьӧмкуд кредит сетӧм йылысь артмӧдчӧм серти кӧсйысьӧмъяс кадысь водз збыльмӧдӧм йылысь уведомление.
13. Сэк, кор тайӧ Правилӧяслӧн 11 пунктын индӧм отчётсӧ сетӧны  тайӧ Правилӧяслӧн 11 пунктса медводдза абзацӧн урчитӧм кадколастысь сёрджык, Заём босьтысь збыльмӧдӧ сьӧмкуд кредит сетӧм йылысь артмӧдчӧм серти кӧсйысьӧмъяссӧ кадысь водз 2021 вося ӧшым тӧлысь 7 лунӧдз.
Тайӧ пунктса медводдза абзацын индӧм случайын Министерство тайӧ Правилӧяслӧн 11 пунктын индӧм отчёт босьтӧм бӧрын 5 уджалан лун чӧжӧн ыстӧ Заём босьтысьлы сьӧмкуд кредит сетӧм йылысь артмӧдчӧм серти кӧсйысьӧмъяс кадысь водз збыльмӧдӧм йылысь уведомление сійӧс бергӧдан кадколаст индӧмӧн.
14. Сэк, кор тайӧ Правилӧяслӧн 11 пунктын индӧм отчёт прӧверитӧм бӧрын Министерство урчитас, мый реструктуризируйтӧм бӧрын кольӧм сьӧмсӧ вӧлі мыйтакӧ веськӧдӧма абу сійӧ могъяс вылӧ, кутшӧмъясӧс урчитӧма тайӧ Правилӧяслӧн 7 пунктын индӧм содтӧд артмӧдчӧмӧн, Заём босьтысь кадысь водз збыльмӧдӧ сьӧмкуд кредит сетӧм йылысь артмӧдчӧм серти кӧсйысьӧмъяссӧ сьӧм йӧрыш юкӧнын, мыйӧн вӧдитчисны индӧм реструктуризируйтан условие торкалӧмӧн.
Тайӧ пунктлӧн медводдза абзацын индӧм случайын Министерство тайӧ Правилӧяслӧн 11 пунктын индӧм отчёт прӧверитан кадколаст помасян лунсянь 5 уджалан лун чӧжӧн дасьтӧ сьӧмкуд кредит сетӧм йылысь водзджык кырымалӧм артмӧдчӧм дорӧ содтӧд артмӧдчӧм, кытчӧ пырӧ сьӧм кӧсйысьӧмъяс (сьӧм кӧсйысьӧмъяс серти уджйӧз) збыльмӧдан условиеяслӧн вежсьӧм, кырымалӧ да ыстӧ сійӧс Заём босьтысьлы сьӧмкуд кредит сетӧм йылысь артмӧдчӧм серти кӧсйысьӧмъяс кадысь водз мыйтакӧ збыльмӧдӧм йылысь уведомлениекӧд ӧттшӧтш содтӧд артмӧдчӧмӧн урчитӧм кадколастӧ.
Заём босьтысь тайӧ пунктлӧн мӧд абзацын индӧм содтӧд артмӧдчӧм босьтан лунсянь 5 уджалан лун чӧжӧн видлалӧ, кырымалӧ содтӧд артмӧдчӧмсӧ да бӧр сетӧ сылысь ӧти экземплярсӧ Министерствоӧ.
Сэк, кор Министерствоӧдз оз во Заём босьтысьӧн кырымалӧм содтӧд артмӧдчӧмлӧн экземплярыс, Заём босьтысь збыльмӧдӧ сьӧмкуд кредит сетӧм йылысь артмӧдчӧм серти кӧсйысьӧмъяссӧ кадысь водз 2021 вося ӧшым тӧлысь 7 лунӧдз.
Тайӧ пунктлӧн нёльӧд абзацын индӧм случайын Министерство тайӧ пунктлӧн коймӧд абзацын индӧм кадколаст помасян лунсянь 5 уджалан лун чӧжӧн ыстӧ Заём босьтысьлы сьӧмкуд кредит сетӧм йылысь артмӧдчӧм серти кӧсйысьӧмъяс кадысь водз збыльмӧдӧм йылысь уведомление сійӧс бергӧдан кадколаст индӧмӧн.
2020 воын Коми Республикаын муниципальнӧй 
юкӧнъяслысь Коми Республика водзын 
меставывса сьӧмкудъяслы сьӧмкуд 
кредитъяс серти сьӧм кӧсйысьӧмъяс 
(сьӧм кӧсйысьӧмъяс серти уджйӧз)
реструктуризируйтан правилӧяс дорӧ
СОДТӦД 
Форма
(оформитӧны Коми Республикаын меставывса асвеськӧдлан органлӧн бланок вылын)
Коми Республикаса
сьӧм овмӧс министерствоӧ
2020 воын Коми Республикаын муниципальнӧй юкӧнъяслысь
Коми Республика водзын меставывса сьӧмкудъяслы
сьӧмкуд кредитъяс серти сьӧм кӧсйысьӧмъяс
(сьӧм кӧсйысьӧмъяс серти уджйӧз) реструктуризируйтӧм йылысь
ШЫӦДЧӦМ
________________________________________________________________
(заём босьтысьлӧн ним)
________________________________________________________ нимсянь,
(заём босьтысьӧн юрнуӧдысьлӧн О.Н.В. да чин)
коді уджалӧ ___________________________________ подув вылын, корӧ реструктуризируйтны Коми Республикаын муниципальнӧй юкӧнъяслысь Коми Республика водзын меставывса сьӧмкудлы сьӧмкуд кредит серти сьӧм кӧсйысьӧмъяс (сьӧм кӧсйысьӧмъяс серти уджйӧз) ________________________________________________________________ ________________________________________________________________
(артмӧдчӧмлӧн номер да кадпас, реструктуризируйтны индӧм мында)
артмӧдчӧм подув вылын, 2020 воын Коми Республикаын муниципальнӧй юкӧнъяслысь Коми Республика водзын меставывса сьӧмкудъяслы сьӧмкуд кредитъяс серти сьӧм кӧсйысьӧмъяс (сьӧм кӧсйысьӧмъяс серти уджйӧз) реструктуризируйтан правилӧяс серти, кутшӧмъясӧс вынсьӧдӧма Коми Республикаса Веськӧдлан котырлӧн 2020 во вӧльгым тӧлысь 30 лунся 580 №-а шуӧмӧн (содтӧд).
Содтӧд:
Индӧм Правилӧясӧн урчитӧм документъяссӧ содтӧма.
Сетӧм тӧдмӧгъяслысь тырвыйӧлунсӧ да стӧчлунсӧ эскӧда.
___________________
(кырымпас, О.Н.В.)
П.М.
